REZIME RADA

Ključne riječi: motoričke sposobnosti, kretne strukture, transformacija, nastavni programi, učenici, kvalitativne promjene, kvantativne promjene.

Populacija učenika viših razreda osnovne škole predstavljaju jednu od karika u lancu komplesnog edukacijskog i sistematskog društvenog utjecaja u tjelesnom i zdravstvenom odgoju, kojem su podvrgnuti novi naraštaji (Mikić 1991.).

U kojoj mjeri nastava tjelesnog i zdravstvenog odgoja u osnovnoj školi doprinosi transformaciji motoričkih sposobnosti i kretnim strukturama, je osnovni problem ovog istraživanja.

Cilj ovog istraživanja jeste utvrditi transformacione efekte motoričkih sposobnosti i kretnih struktura iz košarke nogometa i atletike kod učenika VII, VIII i IX razreda osnovne škole pod uticajem redovne i programirane nastave tjelesnog i zdravstvenog odgoja. 
Na uzorku od 140 učenika (podjeljenih u dva subuzorka), primijenjeno je 15 testova za procjenu motoričkih sposobnosti i 10 testova za procjenu kretnih struktura košarke, nogometa i atletike.

Rezultati T- testa nam ukazuju da je došlo do statistički značajnih parcijalnih kvantativnih promjena u istraživanim prostorima kod obadva subuzorka. Te promjene su kod kontrolne grupe nešto slabije ali u svakom slučaju statistički značajne. Ovakav rezultat predstavlja svojevrsnu potvrdu kvaliteta primjenjenih programa rada u nastavi tjelesnog i zdravstvenog odgoja, tj potvrda da je izvršen veoma dobar odabir motoričkih operatora (sredstava) kao i planiran i programiran obim i intezitet rada. 

Faktorskom analizom- metodom kongruencije utvrđeno je da je došlo do strukturalnih kvalitativnih promjena u motoričkim varijablama i varijablama za procjenu kretnih struktura, što predstavlja svojevrsni produkt i potvrdu kvaliteta primjenjenih programa rada u nastavi tjelesnog i zdravstvenog odgoja.

Analizom rezultata multivarijatne analize varijanse jasno se vidi da među ispitivanim grupama učenika (kontrolna i eksperimentalna grupa ispitanika), postoje statistički značajne razlike. Ove razlike su dominantnije izražene u prostoru kretnih struktura.

Sve postavljene hipoteze su u potpunosti potvrđene.
